
MEMORANDUM TA’ SPJEGAZZJONI

1. KUNTEST TAL-PROPOSTA
e Ragunijiet ghall-proposta u I-ghanijiet taghha

Ir-Regolament tal-Kunsill (KE) Nru 708/2007 dwar l-uzu ta' specijiet aljeni u li ma jinstabux
lokalment fl-akkwakultura gie adottat fil-11 ta’ Gunju 2007. Huwa jistabbilixxi qafas li
jirregola l-prattiki fl-akkwakultura fir-rigward ta' specijiet aljeni u li ma jinstabux lokalment
sabiex jigi evalwat u mnaqqas kemm jista' jkun I-impatt possibbli taghhom u ta' kwalunkwe
specijiet assoc¢jata mhux fil-mira fuq il-habitats akkwatici. Ir-Regolament jipprovdi ghal
sistema ta’ permessi li ghandha tigi stabbilita fuq il-livell nazzjonali.

Skont l-Artikolu 2(7) tieghu, introduzzjonijiet u trazlokazzjonijiet ghall-uzu f**facilitajiet
maghluqa tal-akkwakultura” jistghu f'data futura jigu ezentati mill-htiega ta' permess fil-
Kapitolu III, ibbazata fuq informazzjoni u pariri xjentifi¢i godda.

Skont is-Sitt Programm Kwadru, giet iffinanzjata azzjoni koordinata bit-titlu “Impatti
Ambjentali ta’ Specijiet Aljeni fl-Akkwakultura” (Il-progett IMPASSE). L-ghan kumplessiv
taghha kien 1i tizviluppa linji gwida ghal prattiki ambjentalment sostenibbli ghall-
introduzzjonijiet u t-trazlokazzjonijiet fl-akkwakultura. Barra minn hekk, tinghata attenzjoni
spe¢jali ghall-valutazzjoni ta’ jekk facilitajiet maghluga moderni tal-akkwakultura bbazati fuq
l-art jitqisux bhala sikuri mil-lat bijologiku u sa liema punt il-movimenti lejn dawn il-
facilitajiet jistghu jigu differenzjati minn movimenti lejn facilitajiet miftuha tal-akkwakultura
skont ir-regoli Komunitarji.

Ir-rapport finali li tressaq dan l-ahhar rigward il-progett IMPASSE, wassal definizzjoni
operazzjonali ta’ ‘facilitajiet maghluqa tal-akkwakultura” li ghalihom il-livell ta’ riskju
assocjat mal-ispecijiet aljeni jista’ jitnaqqas konsiderevolment, possibbilment ghal livell
accettabbli, jekk il-potenzjal 1i jaharbu l-organizmi fil-mira u mhux fil-mira jigi indirizzat
matul it-trasport u permezz ta’ protokolli ddefinitti sewwa fil-facilita li tir¢ievi. Dan ifisser li
l-introduzzjonijiet u t-trazlokazzjonijiet ghall-uzu f’facilitajiet bhal dawn jistghu jigu ezentati
mir-rekwizit tal-permess taht ¢erti kundizzjonijiet. Id-definizzjoni ta’ ‘facilita maghluqa tal-
akkwakultura’ pprovduta minn IMPASSE hija aktar dettaljata u stretta mid-definizzjoni
kurrenti moghtija mill-Artikolu 3(3) tar-Regolament tal-Kunsill 708/2007. Id-definizzjoni
IMPASSE tistabbilixxi I-karattersiti¢i ewlenin li ghandu jkollha ‘facilitd maghluga tal-
akkwakultura' sabiex tkun zgurata s-sigurta bijologika taghha.

Skont ir-rizultati IMPASSE: "Sistema maghluqa” hija facilita tal-akkwakultura bi ;bokki
ta’ skariku li bl-ebda mod ma huma mqabbda ma ilmijiet miftuha qabel ma jigu skrinjati,
filtrati jew perkolati u ttrattati sabiex l-istokk ikkoltivat jew organiimi assocjati ma
Jjithallewx jaharbu.

Sistemi ta’ konteniment maghluga jinvolvu teknologija ta’ separazzjoni li tizgura li ma jsir I-
ebda kuntatt bejn organizmi akkwatici selvaggi u organizmi kkoltivati. Facilitajiet maghluga
s-soltu jkunu bbazati fuq sistemi ta’ ricirkolazzjoni. Dawn is-sistemi jgibu maghhom riskju
baxx hafna ta’ hrib (Occhipinti et al. 2008), u l-ikbar problemi jsehhu meta [-organizmi jigu
mcagqilqa lejn il-facilita inkella minnha.

Dawn is-sistemi jeliminaw: ir-rilaxx ta’ skart solidu fl-ambjent akkwatiku, il-hrib ta’
organizmi fil-mira u mhux fil-mira mill-facilita;, huma mistennija li jeliminaw: it-trasferiment
ta’ mard u parassiti bejn organizmi akkwatici selvaggi u dawk ikkoltivati; telf ghall-farm
minhabba fatturi ambjentali bhal gharar, predaturi (ez. tjur), serq u vandalizmu.

L-elementi princ¢ipali huma: separazzjoni fizika bejn [-organizmi selvaggi u dawk ikkoltivati;
it-trattament tal-iskart solidu; rimi xieraq tal-organizmi mejta, monitoragg u trattament tal-
ilma li jidhol u ta' dak li johrog.

Fid-definizzjoni ta’ dawn is-sistemi, ghandu jkun rikonoxxut li I-ilma mhux l-uniku mezz li bih
Jistghu jigu ttrasferiti l-parassiti, il-mard u specijiet ohra. Jezistu mekkanizmi ta’ tixrid,
perezempju, permezz ta’ sistemi tat-trasport jew ir-rimi tal-iskart b’metodi li mhumiex xierqa.

Ghaldagstant, taht certi kundizzjonijiet, il-movimenti ta’ specijiet aljeni jew li ma jinstabux
lokalment ghall-uzu f'facilitajiet tal-akkwakultura maghluqa, iddefiniti tajjeb u li huma sikuri
mil-lat bijologiku jistghu jitqiesu li huma ta’ riskju baxx u accettabbli u ghalhekk jistghu
jkunu ezentati mill-procedura tal-permessi. L-ghan ta’ din il-proposta huwa li jsir it-tibdil
tekniku mehtieg ghad-definizzjoni ta’ ‘facilita maghluga tal-akkwaultura' sabiex I-
introduzzjonijiet u t-trazlokazzjoni ghall-uzu f’facilitajiet bhal dawn ikunu ezentati mir-
rekwiziti tal-permessi tal-Kapitolu III tar-Regolament tal-Kunsill 708/2007. L-ghan huwa li
titnehha I-burokrazija filwaqt li jigi zgurat il-harsien ambjentali adegwat fl-uzu ta’ specijiet
aljenti u li ma jinstabux lokalment fl-akkwakultura.

e Kuntest generali

L-introduzzjoni ta’ specijiet lil hinn mill-firxa naturali taghhom qieghda tinfirex b’rata
mghaggla b’rizultat ta’ zviluppi fit-trasport, fil-kummer¢, fl-ivvjaggar u fit-turizmu. L-
invazjonijiet minn specijiet mhux indigeni huma rikonoxxuti generalment bhala wahda mill-
kawzi ewlenin tat-telf globali tal-bijodiversita. Jista’ jkollhom impatti ambjentali, ekonomici
u so¢jali negattivi. L-ispecijiet aljeni jistghu jagixxu ta’ vetturi ghal mard gdid, ibiddlu I-
ekosistemi, jikkompetu mal-ispecijiet lokali, ecc.

Ir-Regolament tal-Kunsill 708/2007 jindirizza parti limitata mill-problema. F’termini tal-
kuntest generali, id-dejta 1i tirrizulta minn certi progetti recenti tal-Komunita (IMPASSE u
DAISY) ghandha titqies. Skont din id-dejta, il-moghdijiet ewlenin li x’aktarx ikunu
responsabbli ghall-introduzzjoni ta’ specijiet aljeni fl-ibhra kostali Ewropej u l-ilmijiet interni
huma: “l-ilma tas-saborra tal-bastimenti u l-alka u l-ko¢¢li mal-qighan tal-bastimenti” (30%
tal-avvenimenti kollha ta’ introduzzjoni); “permezz ta’ kanali tal-bahar u tal-ilmijiet interni”
(24%); u “prattiki ta’ akkwakultura u stokkjar”, li jirrapprezentaw 20%. Moghdijiet ohra
huma kategorizzati bhala ornamentali, ta’ ricerka, e¢¢, inkella mhumiex maghrufa, u
jirrapprezentaw 26%. F’Di¢embru 2008, il-Kummissjoni ppublikat il-Komunikazzjoni "Lejn
strategija tal-UE dwar specijiet invazivi" bil-ghan li tigi zviluppata strategija globali fuq il-
livell tal-UE sabiex jigu indirizzati l-impatti negattivi tal-ispecijiet invazivi.

L-“Istrategija Komunitarja ghall-izvilupp sostenibbli tal-akkwakultura Ewropea” (2002) diga
identifikat il-htiega li jitnaqqsu r-riskju assoc¢jati mal-introduzzjoni ta’ spec¢ijiet mhux indigeni
fl-akkwakultura. Ir-Regolament tal-Kunsill (KE) Nru 708/2007 dwar l-uzu ta' specijiet aljeni
u li ma jinstabux lokalment fl-akkwakultura gie adottat fil-11 ta> Gunju 2007. Madankollu,
dak iz-zmien ma ttiechdet l-ebda decizjoni rigward il-bijosigurta ta’ ‘facilijiet maghluqga tal-
akkwakultura'. Il-fehmiet tal-Istati Membri kienu divergenti u lI-ebda parir xjentifiku ma kien
disponibbli b’appogg ghal decizjoni. Ghal dan l-ghan, giet posposta I-ezenzjoni possibbli tal-

introduzzjonijiet u t-trazlokazzjonijiet ghall-uzu f’facilitajiet bhal dawn mill-obbligu tal-
permess.

e Dispozizzjonijiet ezistenti fil-qasam tal-proposta

Regolament tal-Kunsill (KE) Nru 708/2007 dwar l-uzu ta' spe¢ijiet aljeni u li ma jinstabux
lokalment fl-akkwakultura.

e Konsistenza ma' politiki u ghanijiet ohrajn tal-Unjoni

Il-proposta hija konsistenti ma’ politiki u ghanijiet ohra tal-Unjoni li jfittxu li jizguraw livell
gholi ta’ harsien ambjentali kif ukoll simplifikazzjoni u tnaqqis tal-piz amministrattiv.

2. KONSULTAZZJONI MAL-PARTIJIET INTERESSATI U L-VALUTAZZJONI TAL-IMPATT

e Gbir u uzu tal-gharfien espert

Ir-rizultati tal-progett IMPASSE intuzaw bhala l-bazi teknika ghat-tfassil tal-proposta. Din I-
azzjoni koordinata twettqet minn 14-il imsiehba kkoordinati mill-Universita ta' Hull. II-FEAP,
il-Federazzjoni ta’ Produtturi Ewropej tal-Akkwakultura wkoll hadet sehem fil-progett. Fil-
kuntest tal-IMPASSE, sehhew sessjonijiet ta' hidma (I-Ungerija 2007 u I-Italja 2008), li
ghalihom l-attendenza kienet tajba ferm. Il-kwistjoni ta’ ‘facilijiet maghluga tal-
akkwakultura’ kienet wahda mis-suggetti koperti. Ir-rizultati tal-istudji u d-diskjussjonijiet, kif
moghtija fil-qosor fit-tagsima 1, wasslu biex il-konsorzju jadotta definizzjoni aktar stretta ta’
‘facilita maghluqa tal-akkwakultura’.

e Valutazzjoni tal-impatt u konsultazzjoni mal-partijiet interessati

Ir-Regolament tal-Kunsill 708/2007 japplika ghall-facilitajiet kollha tal-akkwakultura.
Madankollu, fiz-zmien tal-adozzjoni tieghu ma ttiehdet 1-ebda dec¢izjoni rigward il-bijosigurta
ta’ ‘facilijiet maghluqa tal-akkwakultura'. Min-naha Il-ohra, il-movimenti lejn dawn il-
facilitajiet huma differenzjati mic¢-¢aqliq lejn tipi ohra ta' facilitajiet u, is-soltu, jitqiesu bhala
'movimenti ta' rutina' li ghalihom ir-rekwizit ta' valutazzjoni ambjentali minn qabel mhix
obbligatorja (Artikolu 2(6)).

[l-progett IMPASSE ta definizzjoni ta' 'facilita maghluqa tal-akkwakultura' 1i tinkludi 1-
karatteristiki mehtiega biex dawn il-facilitajiet jitqiesu bhala bijosikuri. Din id-definizzjoni
hija aktar stretta u tizgura protezzjoni ambjentali ahjar. [l-modifika tad-definizzjoni attwali ta’
‘facilita maghluqa tal-akkwakultura’ moghtija fl-Artikolu 3(3) permezz tal-istabbiliment ta’
definizzjoni gdida bbazata fuq ir-rizultati tal-IMPASSE tippermetti li jigu ezentati
introduzzjonijiet u trazlokazzjonijiet ghall-uzu f'facilitajiet bhal dawn mir-rekwizit tal-
permess. Madankollu, dan jimplika emenda tar-Regolament tal-Kunsill 708/2007, 1i ma tistax
issir permezz tal-Komitologija. Minkejja dan, ir-rizultati tal-progett IMPASSE rigward
facilitajiet maghluqa tal-akkwakultura gew ipprezentati fi hdan il-Kumitat ta’ Gestjoni ghas-
Sajd u l-Akkwakultura u ghadd kbir ta’ Stati Membri kienu favur it-titjib tad-definizzjoni
attwali sabiex l-ezenzjoni msemmija tkun permessa. Ghalhekk, giet imhejjija l-proposta
prezenti li temenda r-Regolament tal-Kunsill 708/2007. L-ghan taghha kien li titnehha I-
burokrazija assocjata mal-procedura tal-hrug tal-permess ghal dawk il-‘facilitajiet maghluqa
tal-akkwakultura’ 1i jistghu jitqiesu bhala bijosikuri.

L-emenda proposta ma tirrapprezentax tibdila sostanzjali ghar-Regolament. Jehtieg 1i jsiru
aggustamenti tekni¢i ghad-definizzjoni ta’ ‘facilita maghluga tal-akkwakultura’ u
dispozizzjonijiet relatati sabiex l-ezenzjoni prevista tithalla ssir.

Il-proposta ghar-Regolament tal-Kunsill 708/2007 kienet akkumpanjata mill-Valutazzjoni tal-
Impatt specifika ghaliha (SEC (2006)421). L-azzjoni kkoordinata IMPASSE diga tipprovdi I-
bazi teknika sabiex tittieched id-decizjoni li I-introduzzjonijiet u trazlokazzjonijiet ghall-uzu
f'facilitajiet maghluga tal-akkwakultura' jigu ezentati mill-obbligu tal-permess. Barra minn
hekk, il-konsegwenzi tal-proposta se jkunu limitati hafna peress li dan japplika biss ghal
‘facilitajiet maghluqa tal-akkwakultura’. Madankollu, dawn il-facilitajiet se jibbenefikaw mis-
simplifikazzjoni proposta, peress li se jitnehhew il-proceduri tal-ksib tal-permessi li tant
jiehdu rizorsi. Din l-emenda se tizgura li jinzamm il-harsien ambjentali u, fl-istess hin, se
tghin biex jigu prodotti impatti socjali u ekonomici pozittivi peress li I-facilitajiet koncernati
jistghu jinhelsu mill-ispejjez marbuta mal-proc¢eduri tal-permessi. Valutazzjoni tal-Impatt
specifika, li tindirizza din il-modifika limitata tar-Regolament ghalhekk ma tkun tipprovdi I-
ebda valur mizjud peress li tirrapprezenta biss decizjoni ezekuttiva dwar kwistjoni teknika
b'konsegwenzi marginali. Ikun sproporzjonat li jigu investiti aktar sforz u hin fit-twettiq ta'
Valutazzjoni tal-Impatt formali.

3. ELEMENTI LEGALI TAL-PROPOSTA
o Sintezi tal-azzjoni proposta

Skont  Il-Artikolu 2(7)  tar-Regolament  tal-Kunsill 708/2007, introduzzjonijiet u
trazlokazzjonijiet ghall-uzu f’'facilitajiet maghluqga tal-akkwakultura’ jistghu f'data futura jigu
ezentati mill-htiega ta' permess fil-Kapitolu III tar-Regolament, abbazi ta’ informazzjoni u
pariri xjentifici godda.

L-azzjoni proposta timmira li tezenta ‘facilitajiet maghluqa tal-akkwakultura’ bijosikuri mir-
rekwizit tal-permessi tal-Kapitolu I1I tar-Regolament. Fid-dawl tal-parir xjentifiku, il-proposta
tinkludi emendi ghad-definizzjoni attwali ta’ 'facilita maghluqa tal-akkwakultura', u zzid il-
karatteristi¢i xierqa sabiex jigi ggarantit li facilitajiet bhal dawn ma jippermettux il-hrib ta’
organizmi fil-mira u ohrajn mhux fil-mira lejn l-ambjent naturali. Barra minn hekk, giet
inkluza dispozizzjoni gdida rigward it-trasport ta’ specijiet aljeni u li ma jinstabux lokalment
ghal 'facilitajiet maghluqa tal-akkwakultura'. Ghalhekk, I-Istati Membri ghandhom
jistabbilixxu lista ta’ facilitajiet maghluga tal-akkwakultura. Din il-lista ghandha tigi
ppubblikata u tkun aggornata regolarment fuq sit elettroniku 1li nholoq bis-sahha tar-
Regolament tal-Kunsill (KE) Nru 535/2008. Xi artikoli u I-Anness I huma emendati skont dan
biex jirriflettu d-dispozizzjonijiet il-godda.

e Bazi legali

Il-bazi legali hija pprovduta mill-Artikoli 37 u 299(2) tat-Trattat li jistabbilixxi I-Komunita
Ewropea.

e Princ¢ipju tas-sussidjarjeta

Din il-proposta taqa' fl-ambitu tal-Politika Komuni tas-Sajd, li hija kompetenza esklussiva tal-
Komunita. Ghalhekk, il-prin¢ipju tas-sussidjarjeta ma japplikax.

e Princ¢ipju tal-proporzjonalita

Il-proposta hija konformi mal-prin¢ipju tal-proporzjonalitd. L-emenda tirrapprezenta bilan¢
tajjeb bejn il-protezzjoni ambjentali u I-htigijiet tal-industrija tal-akkwakultura. Il-movimenti
lejn ‘facilitajiet maghluqa tal-akkwakultura’ li jikkonformaw mal-istandards li jizguraw
harsien ambjentali adegwat ghandhom ikunu ezentati mill-piz amministrattiv u l-ispejjez
assocjati mal-pro¢edura tal-permessi stabbilita mir-Regolament. Is-simplifikazzjoni u t-
tnaqqis tal-burokrazija huma ghanijiet importanti.

e Ghazla tal-istrumenti

L-Artikolu 2(7) tar-Regolament tal-Kunsill 708/2007 jipprovdi li d-decizjoni dwar jekk il-
movimenti ta’ specijiet aljenti u li ma jinstabux lokalment lejn ‘facilitajiet maghluqa tal-
akkwakultura’ ghandhomx jigu ezentati mill-obbligu tal-permessi stabbilit mir-Regolament,
tittiched wara l-pro¢edura msemmija fl-Artikolu 30(2) tar-Regolament (KE) Nru 2371/2002
(Komitologija). Madankollu, il-possibbilta 1i dawn il-movimenti jkunu ezentati mill-obbligi
ta’ permess tesigi emenda tad-definizzjoni ta’ ‘fac¢ilita maghluqa tal-akkwakultura’ u
ghalhekk emenda tar-Regolament tal-Kunsill, li ma tistax issir permezz tal-Komitologija.
Regolament tal-Kunsill jista’ jigi emendat biss permezz ta’ Regolament iehor.

4. IMPATT FUQ IL-BAGIT

Din il-proposta ma ghandhiex implikazzjonijiet ghall-bagit tal-Komunita.

2009/0153 (CNS)
Proposta ghal

REGOLAMENT TAL-KUNSILL

li jemenda r-Regolament tal-Kunsill (KE) Nru 708/2007 dwar l-uzu ta' specijiet aljeni u

li ma jinstabux lokalment fl-akkwakultura

IL-KUNSILL TAL-UNJONI EWROPEA,

Wara li kkunsidra t-Trattat li jistabbilixxi l-Komunita Ewropea, u b'mod partikolari 1-
Artikolu 37 u I-Artikolu 299(2) tieghu,

Wara li kkunsidra I-proposta mill-Kummissjoni',

Wara li kkunsidra l-opinjoni tal-Parlament Ewropew?,

Wara li kkunsidra l-opinjoni tal-Kumitat Ekonomiku u So¢jali Ewropew”,

Billi:

(1)

2)

3)

Ir-Regolament (KE) Nru 708/2007* jistabbilixxi qafas li jirregola Il-prassi fl-
akkwakultura fir-rigward ta' specijiet aljeni u li ma jinstabux lokalment sabiex jigi
evalwat u mnaqgas kemm jista' jkun l-impatt possibbli ta’ dawn l-ispecijiet u
kwalunkwe speci asso¢jata mhux fil-mira fuq il-habitats akkwati¢i. Dan jipprovdi, fl-
Artikolu 2(7), tieghu, introduzzjonijiet u trazlokazzjonijiet ghall-uzu f’*“facilitajiet
maghluqga tal-akkwakultura” jistghu f'data futura jigu ezentati mill-htiega ta' permess
fil-Kapitolu III, ibbazata fuq informazzjoni u pariri xjentifi¢i godda.

L-azzjoni koordinata, finanzjata mill-Komunita “Impatti ambjentali ta’ specijiet aljenti
fl-akkwakultura> (IMPASSE), tat definizzjoni operazzjonali gdida ta’ ‘facilitajiet
godda tal-akkwakultura’. Ghal fa¢ilitajiet bhal dawn, ir-riskju asso¢jat ma’ specijiet
aljeni u li ma jinstabux lokalment, jista' jitnaqqas ghal livell accettabbli jekk il-
potenzjal ghall-hrib tal-organizmi kkoltivati u ta' organizmi mhux fil-mira jigi
indirizzat matul it-trasport u jekk protokolli ddefiniti sewwa jigu applikati fil-facilita 1i
tircievi. L-introduzzjonijiet u t-trazlokazzjonijiet ghall-uzu f’fac¢ilitajiet maghluqga tal-
akkwakultura ghandhom jigu ezentati biss mir-rekwizit tal-permess jekk jigu ssodisfati
dawk ir-rekwiziti.

Ghalhekk huwa mehtieg li d-definizzjoni ta’ ‘facilita maghluqa tal-akkwakultura’ tigi
emendata fl-Artikolu 3(3) tar-Regolament (KE) Nru 708/2007 billi jizidiedu fatturi
specifici mahsuba sabiex jizguraw il-bijosigurta ta' dawk il-facilitajiet.

R S

N
N

5P
GU L 168, 28.6.2007, p. 1.

MT



MT

4)

)
(6)

L-Istati Membri ghandhom jistabbilixxu lista ta’ facilitajiet maghluga tal-
akkwakultura li jinsabu fit-territorju taghhom. Ghal ragunijiet ta’ trasparenza din il-
lista ghandha tigi ppubblikata u tkun aggornata regolarment fuq sit elettroniku li
nholoq bis-sahha tar-Regolament tal-Kunsill (KE) Nru 535/2008.

Wara dawn l-emendi ¢erti adattamenti ohra jehtieg li jsiru ghar-Regolament.

Ir-Regolament tal-Kunsill (KE) Nru 708/2007 ghandu ghalhekk jigi emendat skont
dan.

ADOTTA DAN IR-REGOLAMENT:

Artikolu 1

Ir-Regolament (KE) Nru 708/2007 huwa b’dan emendat kif gej:

(1)

2)

Fl-Artikolu 2, il-paragrafu 7 hu ssostitwit b’li gej:

"7. Il-Kapitoli IIT sa VI ma ghandhomx japplikaw ghal movimenti ta’ specijiet
aljeni inkella 1i ma jinstabux lokalment, li ghandhom jinzammu f’facilitajiet
maghluqa tal-akkwakultura, bil-kundizzjoni li t-trasport isehh taht kundizzjonijiet li
jipprevjenu l-hrib ta’ dawk I-ispecijiet u tal-ispecijiet li ma humiex fil-mira.

L-Istati Membri ghandhom jistabbilixxu lista ta’ facilitajiet maghluqa tal-
akkwakultura fit-territorju taghhom, li jikkonformaw mad-definizzjoni tal-
Artikolu 3(3) u jaggornaw regolarment dik il-lista. Din il-lista ghandha tigi
ppubblikata u tkun aggornata regolarment fuq sit elettroniku stabbilit skont I-
Artikolu 4(2) tar-Regolament tal-Kummissjoni (KE) Nru 535/2008.

L-Artikolu 3 huwa emendat kif gej:
(a) il-punt 3 ghandu jinbidel b’dan li gej:
"3. ‘Facilita maghluqga tal-akkwakultura' tfisser facilita

(a) fejn issir l-akkwakultura f"'mezz akkwatiku, li tkun tinvolvi r-
ricirkolazzjoni tal-ilma u bi tnixxija(iet) li bl-ebda mod ma
huma mgqgabbdin mal-ilmijiet miftuha qabel l-iskrinjar, il-
filtrazzjoni jew il-perkolazzjoni u li jigu ttrattati biex ma
jithalliex isehh ir-rilaxx tal-iskart solidu fl-ambjent akkwatiku
u l-hrib ta' specijiet ikkoltivati u ta' specijiet 1i ma humiex fil-
mira, mill-facilita u li jistghu jghixu u sussegwentament
jirriproducu.

(b) i tipprevjeni telf ghall-farm minhabba fatturi ambjentali bhal
gharar, predaturi (ez. tjur), serq u vandalizmu u tizgura r-rimi
xieraq tal-organizmi mejta;”

(b) il-punt 16 ghandu jinbidel b’dan 1i ge;j:
"16. ‘¢aqliq ta' rutina’ tfisser i¢c-Caqliq ta' organizmi akkwati¢i minn sors li
ghandu riskju baxx ta' trasferiment ta' specijiet mhux fil-mira u li,
minhabba I-karatteristi¢i tal-organizmi akkwati¢i u/jew il-metodu ta'

akkwakultura li ghandu jintuza, ma jaghtix lok ghal effetti ekologici
negattivi;’

3) L-Artikolu 14 jinbidel b’dan li ge;:
"Artikolu 14
Rilaxx gewwa facilitajiet tal-akkwakultura fil-kaz ta' introduzzjonijiet ta' rutina
Fil-kaz ta' introduzzjonijiet ta' rutina, ir-rilaxx ta' organizmi akkwati¢i gewwa
facilitajiet tal-akkwakultura ghandu jkun permess minghajr kwarantina jew rilaxx
pilota, sakemm, fkazijiet eccezzjonali, l-awtorita kompetenti ma tiddeciedix mod
iehor abbazi ta' parir specifiku moghti mill-kumitat konsultattiv. Caqliq minn fa¢ilita

maghluqa tal-akkwakultura lejn fac¢ilita miftuha tal-akkwakultura m'ghandhomx jigu
kkunsidrati bhala rutina.”

4) L-Anness [ huwa emendat kif gej:
(a) [It-test tal-ewwel paragrafu huwa sostitwit b'dan li gej:

“Kull fejn hu possibbli, l-informazzjoni ghandha tigi ssostanzjata b'referenzi mil-
letteratura xjentifika, u minn notazzjonijiet ghal komunikazzjonijiet personali mal-
awtoritajiet xjentifici u l-esperti dwar is-sajd.”

(b) It-Tagsima D (Interazzjoni ma’ spe¢ijiet nativi) hija emendata kif gej:
- il-punt 1 ghandu jinbidel b’dan li gej:

“(1) X'inhu I-potenzjal ghas-soppravivenza u l-istabbiliment tal-
organizmu introdott jekk dan jahrab?”

- il-punt 6 ghandu jinbidel b’dan li gej:
“(6) L-organizmi introdotti ser jghixu u jirriproducu b'suééess fiz-zona
proposta ta' introduzzjoni jew ser jkun mehtieg stokkjar annwali?”
Artikolu 2

Dan ir-Regolament ghandu jidhol fis-sehh fil-[...] jum wara dak tal-pubblikazzjoni tieghu f//-
Gurnal Uffi¢jali tal-Unjoni Ewropea.

Dan ir-Regolament jorbot fl-intier tieghu u japplika direttament fl-Istati Membri kollha.

Maghmul fi Brussell,

Ghall-Kunsill
1l-President

